
... tolice

é viver a vida assim,
sem aventura.

Deixa ser pelo coracao,
se é loucura, entdo,
melhor nao ter razao.

(O dltimo roméntico, Caetano Veloso)






LIMIAR

Un ano mdis a rapazada non deixa de nos
sorprender. Neste pequeno volume atoparedes
unha manchea de contos moi imaxinativos. A
proposta inicial era clara: “Que se pode facer
no tempo de lecer? Que imaxinas que pode
pasar en quince minutos de recreo? Pois as

respostas son moi variadas e divertidas.

Finalmente fixemos unha seleccion dos
mellores e esperamos que vos divirtades polo

menos tanto coma nos lendo estes relatos.

Grazas a todo o alumnado participante de 3°
de ESO e 2° de Bacharelato.

Nunha sociedade libre é preciso a

imaxinacion.

UNHA FINAL INESQUECiBEL
Anxo Fernandez Porto (32 ESO-A)

O que pasou o dia 15 de xaneiro do ano pasado foi
algo épico, inesquecibel. Realizouse a primeira final do torneo
de futbol entre duas clases do mesmo curso. Neste caso
enfrontdronse os alumnos de 22ESO C contra os de 22ESO E.
Foi un partido no que habia moita expectacion por ver quen
se levaba o triunfo naquel torneo tan competido como era o
daquel ano. Até os profesores estaban ali observando o
partido; non habia ninguén que faltase a aquel acto tan

trascendental.

Os alumnos de 22ESO C que non participaban no
torneo fixeron moitos cartaces para animar o0s seus
compafieiros de clase. Mentres que os alumnos e alumnas de
29ESO E non fixeron cartaz ningln, eles crearon e ensaiaron
moi duramente unha coreografia durante a semana que
tiveron libre tras saber que eles pasaran & gran final tras
derrotar a 12ESO A por catro goles a cero. O baile e a cancion

elixida concordaban as mil marabillas.

No dia do encontro entre ambas as duas clases todos

estaban moi motivados para poder gafar este torneo. Os



titores de cada clase animaban os seus xogadores moi
convencidos de que o ian facer ben e acadar o resultado

esperado: gafiar.

Cando se produciu o son da campaifia para que dera
comezo o recreo, todos estaban moi alborotados e nerviosos.
O encargado de asubiar o encontro seria o profesor de
ximnasia, Luis. Nesta final engadiuse un xogador mais; antes
xogaban cinco e, na final, ian xogar seis. O equipo de 2°C tifia
unha lina con dous defensas atras, un mediocentro, dous
extremos e un dianteiro. Moi atrevida esta alifaciéon por
parte de C, mentres que os alumnos de E decidiron que era
mellor xogar con tres atrds, dous mediocentros e un

dianteiro, asegurar un pouco mais a posesion do balén.

En canto se fixo o sorteo do campo (tocoulle a C) e do
baléon (a E) deu comezo o tan esperado encontro. Os
primeiros cinco minutos do partido comezaron ambos os
dous equipos moi nerviosos, con moitos erros e imprecisions
nos pases e xutes. Os compafieiros e companeiras de 22ESO E
comezaron a bailar a sua coreografia ao ritmo da musica.
Fixérono moi ben. A bancada estaba dividida en tres sectores:
os siareiros de C, os de E e os neutrais, que lles daba igual
guen gafiase con tal de que houbese un bo espectaculo por

parte dos dous equipos.



No minuto 7 de partido, 22ESO E cometeu un erro na
saida do balén dende atras que propiciou o primeiro tanto do
encontro cunha definicion excelente do dianteiro do equipo
de C. Polo tanto ganaba C por un gol a cero a falta de oito
minutos para o remate do partido. Ainda restaba moito por
ver. Os afeccionados de E vinéronse arriba para animar o seu
equipo, que non tardou en meter o gol do empate a un, tras
unha gran xogada colectiva. Restaban tres minutos de partido
cando un xogador de C foi expulsado con cartén vermello
directo por unha dura entrada rente o chan, dentro da sua
propia drea, e provocando a pena mdaxima. O equipo de 29
ESO-C ficaba cun xogador menos nos ultimos minutos de
partido e cun penalti na sla contra. O encargado de
transformar o penalti foi Martin, que quitou as teas de arafia
da escuadra da portaria tras o seu lanzamento. O gardameta
non puido facer nada por evitar que o baldn entrase. O
equipo de E puiase por diante por primeira vez no encontro.
Os xogadores de C non se vifieron abaixo e foron apertar
todos a saida da bdla de E, arriscando moito e deixando
moitos espazos atrds que non se poden permitir. Enton E
nesas ocasiéns non perdoa e fixo o un a tres definitivo no
marcador. Luis asubiou o final do encontro e todo o mundo
foi darlle a noraboa aos ganadores e animar os derrotados. Os

alumnos de 29ESO E alzabanse co triunfo tan esperado pola



sta parte. A alegria notdbase en todos, até nos profesores

que viran o partido.



AS CAMISOLAS MAXICAS
Carlos Reinaldo Senra (32 ESO-E)

Hoxe acordei s oito e erguinme, coma todos os dias,
con grande esforzo. Prepareime, almorcei e marchei andando

cara ao instituto.

Na clase agardaba con inquedanza que soase a
campaifia que avisa de que chega o tempo de lecer. Estamos
no segundo trimestre e, como adoita acontecer, iase xogar un

torneo de balonman.

Xa que era un asunto serio, mercamos todos unhas
camisolas iguais e deixdmolas preparadas o dia anterior nun

recuncho do patio.

Esta noite houbo unha cicloxénese explosiva con
tronos e lostregos. Un deses ldstregos alumeou as nosas

camisetas.

Cando as fomos poér hoxe, tivemos unha sensacién
estrafia, sentimonos realmente xogadores profesionais do

balonman.

Tinamos unha forza incribel e cada vez que

tocabamos o baldn este chegaba,sen que ninguén puidese



evitalo, & porteria contraria, e iso que os rivais non eran
calquera cousa. Estaba Tofio faciana de cabalo, un central tan
grande e feo que metia medo tentar paralo. De porteiro,
Miguel o centolo. Hai tempo chamabanlle o polbo mais
decidiron mudarlle o alcume porque se fixera moito mais

duro, e o resto do rabafio tamén non eran trencos.

Todos os rapaces do instituto ficaron abraiados. Tanto
que foron avisar o director para que dese testemufio do que
ali acontecia, mais el, ao ver tan grande talento, decidiu
pescudar coa axuda doutros profesores. No laboratorio de
guimica analizaron o noso sangue, alento e todos cantos

liquidos nos puideron tirar do corpo, sen atopar nada estrafio.

Vaia, que nos clasificamos para a final, que xogamos
no segundo tempo de lecer. Como as camisetas estaban
suadas os de segundo deixaronnos as suas. Comezou o

partido e infelizmente volvemos ser os xogadores de sempre.

Perdemos, no entanto agora sabemos que as
camisolas puideron mudar as nosas vidas. Non as volvemos

usar e son o noso segredo.



AS TRIBOS DO INSTITUTO
Cristina Sobrino Alonso (32 ESO-D)

No recreo do meu instituto observo 4 xente dividida en varios
grupos durante este quince minutos.

Primeiro estan os que fican dentro, camifiando polos
corredores, falando cos seus amigos e percorrendo o instituto
sen ningunha finalidade concreta. Tamén estan os que fican
na sua clase, porque pensan que este tempo de recreo non
lles chega para facer o que queren ou porque o pasan mellor
cos da sua clase e non queren relacionarse con ninguén mais.

Moita xente baixa a cafetaria a mercar algo que lles
quite un pouco a fame. Xeralmente sé mercamos unha cousa
e non ficamos ali para comela. Porén, hai algins alumnos que
o fan e, estes, acostuman ser de bacharelato. Eu penso que xa
fican ali porque ao ser maiores non lles interesa estar no
patio, pasear, troulear, ou xogar ao futbol ou ao baloncesto
como facemos nés.

Os mais pequenos do instituto, polo xeral, pasan ese
guince minutos no patio, ao ar libre, para se esquecer un
pouco das clases. Penso que ao seren mais pequenos, sobre
todo os de primeiro curso, estan acostumados a pasaren un

longo tempo no patio, a xogar coma no colexio.



Neste espazo, os rapaces sobre todo, xogan ao futbol
por simple diversidn ou por participar no torneo que organiza
o instituto, sobre todo os da mifia clase, que parecen moi
entusiasmados antes de xogar. Cando os torneos son de
baloncesto ou de balonman Unense mais rapazas a xogar.

O resto da xente do patio xoga ao futbol en calquera
lugar que encontren axeitado, sen porterias nin nada. Eu
penso que o pasan igual de ben. Outros séntanse nas
bancadas e simplemente descansa, aparentemente
desexando non ouvir a campaifia que indica o comezo das
clases.

E, por ultimo, nun recuncho do instituto chamado
biblioteca, encéntranse os que faltan: persoas que prefiren
facer o madis parecido a estar en clase que poidan. Uns
séntanse nas butacas a gozar dunha boa novela, enciclopedia
ou banda desefiada; outros séntanse nas mesas e adiantan
estudo ou deberes; e outros séntanse tamén nas mesas, nas
do final, e fan os deberes que non fixeron o anterior seran.

En resumo, isto é o que se fai nos quince minutos de
lecer que temos. Alglns aprovéitanos dunha forma e outros

doutra. E todos pasan un bo momento.



A FUXIDA FRUSTRADA
Irene Vazquez Carballo (32 ESO-A)

E incribel. Isto non pode estar pasando. E a primeira
vez que me atopo no despacho do director e xa é por un
motivo de expulsidn. Non sei que se me pasou pola cabeza
cando Ana e Xodn me propuxeron escaparnos no derradeiro
recreo da sexta feira. Eles planearon unha maneira de poder
sair do instituto sen que os profesores puidesen facer nada
para nos deter. Mais nese plan involucraran a case todo o
alumnado. O seu plan era sair ao exterior coa axuda dunhas
cordas que roubaran na clase de ximnasia. Roubaron case
todas as que se atopaban no instituto nese mes. Si, dixen, por

eles teren isto planeado dende hai un mes ou mais.

Eles planearan todo para que a metade do instituto
saise pola parte que dd ao colexio de educacion infantil e, no
seu defecto, a que dd ao aparcadoiro que esta ao carén do
colexio. Mais non planearan cando colocarian as cordas e
tiveron que pdér unha escusa para sair da clase uns minutos
antes para as colocar. Porén, corrian o risco de que algunha
clase estivese na area do recreo. Tiveron moita sorte. O

recreo estaba baleiro e non saiu ningun profesor.



Eu contaba os minutos que faltaban para que
rematase a clase. Cada vez sentiame mais inseguro co plano
de Ana e Xoan. Sabia que eles o planeran todo, no entanto,
poderian esquecer algo. Soou a campaifa. Todos nos
levantamos e nos miramos. Notei que non era o Unico
inseguro. Saimos todos ao recreo. Fiquei pampo. Arredor das
cordas habia unha morea de nenos e nenas, e outros tantos a
subir polas cordas. O primeiro que pensei era que toda esa
rapazada non poderia sair en quince minutos e, polo tanto, eu
tampouco. Nese intre escoitei unhas sirenas. Pensei que o
imaxinara, mais desboteino porque o recreo ficou nun
momento en silencio e todo o mundo puxo cara de medo. Un
neno gritou que vifia a policia e o paso entre o instituto e o
colexio comezou a axilizarse. De sUpeto, o recreo inzouse
dunha morea de homes vestidos de negro que comezaron a
apafar nenos e levalos xunta o profesorado. Vin que aos
nenos que estabamos a ollar a fuga non nos facian moito caso
e non fun o Unico, xa que Ana e Xoan tamén se decataron.
Como eles ainda non subiran, correron cara a nds. Salvaronse

de ser detidos.

O director colleume polo brazo e levoume ao seu
despacho. Cando pasamos pola entrada do instituto vin

moitos profesores e profesoras falando polo teléfono. Polo



gue ouvin, estaban a chamar aos pais dalgins nenos que
identificaran entre os que os policias traian. Cando cheguei ao
despacho sentdronme nunha cadeira xunto a outros nenos e
nenas. O director e a xefa de estudos comezaron a facer
preguntas sobre o ocorrido. Ali recuperei a fala e comecei a
pensar. Con certeza descubriran que os responsabeis eran
Ana e Xoan e, tamén, que eu era moi amigo deles, polo que
sospeitarian de min. Porén, eu non era culpabel, eu non fixera

nada. So ollar.

Cando me tocou falar, pensei antes o que dicir, mais
non dixen o que pensei. O que pensara era non delatar os
meus amigos, no entanto solteino todo, todo o que sabia.
Talvez acreditaron en min, porque me deixaron sair e me
levaron & entrada onde estaba mifia nai. Antes de me deixar
ir con ela, dixome que, ao dia seguinte, teria que explicar

mellor o acontecido.

E aqui estou. Ana e Xoan botdronme as culpas de
todo e agora son eu o culpabel, ao que poderian expulsar.
Desde agora eles xa non serdn os meus amigos. Eu tampouco

fun moi bo amigo delatdndoos. Saiume asi, sen mais.



OS TRES BONECOS
Ismael Jorge Lépez (32 ESO-A)

E ali atopabamonos. Toda a clase desexando que a
campaiia da escola soase xa, a contar os minutos para que
por fin acontecese, ese canto anxelical que nos liberase
daquela tortura. Cando xa sO restaban uns segundos, o
profesor lldefonso Pinheiro pronunciou as palabras abolidas:
“Hoxe ficades sen tempo de lecer”. Parecia que aqueles
vocdbulos non rematarian nunca. Eran coma pufiais que se
espetaban no noso corpo moi devagar. Tifiamos que
permanecer na aula 15 minutos mais e, despois, outras duas
horas mais.

Antén, Mateo e mais eu ideamos un plano co que
acadariamos sair de ali ainda que fosen sé uns minutos.
Preparamos uns bonecos que se parecesen a nds e saimos
pasenifio onda a porta e.. cando nos dispuiiamos a ser
ceibes, Fonso, que é moi pillaban, deuse de conta de que os
bonecos non se parecian a nds. De socate, botou unha ollada
a porta, mais nese intre nds xa estabamos tomando un
bocadillo o mais afastados posibel da aula. llde, mais decidido
que nunca, foi na nosa procura. Comezou pola cafetaria e, ao

ver que non estabamos ali, foi preguntando a alumnos e



profesores se nos viran. Mais ndés somos moi bos
agachandonos. Niso, viu a Mateo leriar cunhas mozas que
resultaron ser policias. Cando o mestre chegou xunta el,
dixolles as mozas que xa se ocupaba el de o levar ao presidio,
mais non sen antes atoparnos a Antdn e mais a min.

Despois de que Fonso persuadise a Mateo durante
varios e longos segundos para que lle dixese onde estabamos,
0 moi cagalleiro cantou. O sefior Pinheiro foi na nosa procura
e conseguiu a sua finalidade. Tiflanos aos tres no carcere e
ainda lle daba tempo a tomar un café antes de que rematase
o tempo de lecer.

Ao dia seguinte, ali estabamos os tres de novo dando
clase coma todos os dias. Cando chegou a hora da materia de
galego, Fonso sorprendeuse moito e saiu as présas a ollar que
pasara. Cando chegou ao carcere, ali estabamos de novo. O
profesor pensou que toleara até que, fixandose ben, deuse de
conta de que a Antdn lle faltaba un ollo. Sorprendido, ainda
tardou uns segundos en decatarse do que ocorrera. Eramos

bonecos!



A VIDA AGACHADA DA AULA
Lucia Santamaria Alvarez (32 ESO-D)

Toca a campaifia no Alexandre Béveda, un dia de
outono, malia a calor que vai féra. No patio do recreo brilla o
Sol. Uns segundos mais tarde os alumnos e alumnas saen a
correr e disponse a comezar o seu partido de cada dia dunha
clase contra outra...

Mais todo é diferente na aula de 32 ESO D. Mentres
todo o mundo despexa a aula despois dunha longa clase de
galego todo comeza a cobrar vida.

O seior encerado xa pode soltarse dos incomodos
ganchos que 4 parede o suxeitan; os pupitres xa poden estirar
o se lombo despois de todo o peso que tiveron que aturar e,
os cadros de mapas que se atopan a carén do encerado,
toman o ar fresco da mafid mentres gozan da paisaxe a través
da venta.

Sempre todos felices formando una familia unida
despois de tantos anos xuntos no mesmo lugar. Ainda que
non todos estan dispostos a ficar ali durante moito mais
tempo.

O sefior encerado observaba atentamente o mapa do
mundo; levaba tempo xa cunha Unica tentacion: pretendia
facer unha visita a calquera outro colexio do mundo para
admirar as diferentes culturas.



Entdn, sen pensalo moito mais, de suUpeto,
preguntoulle ao sefior mapa se lle importaba prestarlle un
lugar do mundo que poder visitar durante uns instantes. O
sefior mapa nunca escoitara cousa igual, mais aceptou.

Asi é que para o seguinte recreo organizaron entre
todos a escapada perfecta para o sefior encerado, como el
desexaba.



A CICLOXENESE EXPLOSIVA
Nadia Balsa Mosquera (32 ESO-A)

O reloxo marcou as doce e vinte exactas da mafia e,
con el, a campaiina anunciou o segundo e derradeiro recreo
do dia. As cadeiras desprazdronse polo chan ao unisono por
toda a escola, cun son que ecoaba polos corredores. Os
rapaces sairon das aulas a correr e cheos de emocién coas
suas bdlas, as merendas e os seus sorrisos, para aproveitar ao
maximo os quince minutos de tempo de lecer. Canto podia

ocorrer nun intre tan pequeno entre as clases e o descanso?

O tempo transcorria coma todas as mafas, de segunda a
sexta feira. Os mozos e mozas dirixianse cara 4 cafetaria para
mercar algunha bolsa de fritidos ou algin bocadillo, todos
eles apertados naquela pequena sala de comidas. O patio
ainda estaba mollado pola chuvia caida durante ese dia, mais
os alumnos seguian a xogar a futbol, rindo con voz alta e
dando voltas polo centro. No interior, os mozos
acomoddbanse no chan preto dos radiadores das paredes,
subian e baixaban chanzos sen parar e leriaban con seu
grupo de amigos. O tempo seguia a correr uns minutos mais.
preto da fin do lecer e do comezo das ultimas duas horas. De

supeto, todo o balbordo de voces que enchia ao instituto



comezou a se acalar até deixar a zona nun completo silencio.
As nubes danzaban harmoniosas no ceo grisaceo e lugubre,
cando todo comezou a escurecer. A chuvia volvia tomar forza
dunha maneira nunca vista antes. O vento zoaba con forza na
cidade e as darbores remexian as podlas coma se quixesen
avanzar pola rda e escapulir. Todo semellaba un ciclén que os
dous elementos da natureza lideraban ao compads, deixando
toda a estrada e os seus arredores completamente revoltos.
As follas revoluciondronse e, levadas polo vento irrompian
nos portais dos edificios. Os autos comezaron a cambalear no
alcatrdn e alguns rolaron pola rua adiante. Os nenos xa case
preparados para entrar nas clases ficaron abraiados polo
acontecido. O vento seguia a soprar e a chuvia batia nos
cristais das portas con tanto impeto que as botaron abaixo.
Os cristais esnaquizaron e toda a escola berrou de medo. Os
profesores, con presteza, marcaban os numeros dos
teléfonos para chamar as emerxencias. Mais as lifias estaban
desligadas. A entrada estaba ateigada, pois toda a xente
ficara ai, a pechar a zona. A situacién era desesperante e.
Tanto o alumnado coma o profesorado, non se atrevian a dar
un paso fdra do centro. O vento seguia e seguia, e o seu vigor
Xa era impardbel. Tan imparabel era, que todos, os
novencentos trinta nenos e os cento vinte profesores, sairon

voando polas portas principais. A xente berraba, choraba. Os



rapaces e raparigas que ian despegando os seus pés do chan
tentaban suxeitarse 4as paredes, as columnas, a calquera parte
da que puidesen pendurarse para se salvar. Nada funcionou
e, ao final, todos sairan voando dereitifios ao ceo. Tencionou
achegarse algln amigo para reunir azos e atopar unha
solucién. Pasaron uns minutos e, asi como despegaron, o
vento e a chuvia frearon. O ceo recobrou o seu ton gris. Todo
desapareceu nun tempo minimo e ninguén sobrevivira a
aquela catdastrofe. A escola ficara deserta e, con ela, a cidade.
Fundiuse todo nun silencio cheo de temor. A campaifia soou
por derradeira vez no dia. E agora... quen daria as duas horas

restantes de clase?



A PRAIA
Silvia Mosquera Lago (32 ESO-D)

Por fin! A desexada campaifia indicaba a fin da sesién
e, neste caso, o comezo do tempo de lecer. De supeto, os
silandeiros corredores estouparon nun bulir de conversas,

gargalladas, saudos e apertas.

Malia o frio de xaneiro que envolvia o IES, ia un sol
espléndido, pouco habitual nesa época do ano. Porén, a gran
maioria do alumnado de 32 e 42 da ESO, que estaban afeitos a
ficar dentro das instalaciéns no periodo de descanso, sairon

ao patio do recreo para aproveitar o encanto dese mediodia.

No entanto, unha expresion de sorpresa mesturada
con incredulidade asalogou as faces dos alumnos ao descubrir

unha enorme praia no lugar do recinto de recreo.

Paralizados polo inverosimil da situacién, ninguén era
quen de articular palabra. Con dificultade, comezaron a
comentar entre eles o feito de que unha paradisiaca praia

ocupase o lugar dos campos deportivos e das bancadas.

Despois do que semellou un intermindbel silencio,

decataronse de que estaban a perder o tempo do recreo,



malgastando eses desexados quince minutos de liberdade.
Porén, unha gavela de alumnos tivo a iniciativa de camifiar
pola praia. Outros, os mais lacazans, decidiron ficar no
primeiro tramo de area a tomar o sol, e un grupifio de

rapaces foi probar a auga.

A sla actitude mudou dunha inesperada sorpresa a

unha doada normalizacion do que estaba a ocorrrer.

Gozaron coma nunca dese recreo nada comun,
xogando na area, relaxandose e camiifando pola beira do

mar.

Cando rematou o periodo de descanso, todos
voltaron as suas aulas con total normalidade e, cando ollaron
pola xanela para se asegurar de que a praia seguia ali, sé

puideron distinguir o comun patio ao que estaban afeitos.

Seica dende ese dia, o alumnado de 32 e 42 da ESO do
IES, adoitan sair sempre ao patio do recreo, para ver se

atopan de novo esa incribel praia.



COA AUGA POLO VAN
Iria Pena Gonzalez (3 °ESO-A)

“Era un dia normal no instituto Alexandre Béveda. Os
alumnos encontrdbanse nas aulas. Chovia arreo, como
acontecera durante toda a semana, mais aquel dia choveu

como ningun outro...”

Asi o contaba Xoan, un rapaz de 3° da ESO que nos
explicou o que acontecera naquel recreo: "Eu estaba na 4°
hora cando, de sUpeto, soou a campaifia. Alanquei até a porta
xunto cos meus amigos. Decidimos dar un paseo polos
corredores, xa que non podiamos sair ao patio. Estabamos na
entrada principal cando vimos os conserxes con caldeiros de
auga que ian correndo até a cafetaria. Entédn decidimos ir
ollar o que acontecia. Cando entramos na cafetaria
observamos que estaba asolagada. A auga entrara polas
fiestras e chegaba polo van. Preguntei se podia axudar en
algo, porque cada vez o nivel da auga subia mais e mais e a
idea dos caldeiros non resultaba moi util. De supeto tiven
unha idea. Fun correndo até as escaleiras principais de fora
do instituto que, ao seu lado, tefien unha porta que comunica
coa cafetaria. Tenteina abrir con todas as mifias forzas até

gue o conseguin.



A auga saia e todos me daban os parabéns pola
brillante idea. Fun correndo até o corredor principal, onde se
atopaban os profesores, o director, a xefa de estudos e os
conserxes. Dixenlles o que fixera. O director explicoume que
eu era un alumno con moita afouteza e deume tamén os seus

parabéns. Para min a sla noraboa era moi especial.

Despois do acontecido, volvemos baixar & cafetaria e
observamos o seguinte: os nenos e nenas estaban de pé
xogando coa lama que deixara a inundacidn. Nese intre un
neno de primeiro tivo a idea de facer unha loita coa lama.
Toda a cafetaria puxose patas arriba, os rapaces estaban
todos sucios e de cor marréon. Non paraban de rir a
gargalladas e de xogar. Cando entrou o director todos se
pararon e ollaron onda el. Tifia unha expresién de misterio.
Ninguén sabia o que ia dicir. Naquel intre os rapaces ficaron
abraiados polo que vian: o director puxose a xogar con eles
na lama. Gozaba como calquera outro rapaz, non paraba de
rir. Entdn soou a campaiia e toda a rapazada foi para as

aulas.

En conclusion, foi un recreo especial, do tipo que non

gustaria ter todos os dias de choiva.



A CONTAR OS MINUTOS E OS SEGUNDOS
Alicia Diaz Cobelas (32 ESO-D)

Ollo rapidamente o reloxo. Son as dez e vinte. Sé
restan cinco minutos mais, xa estd a piques de soar a
campaifia que anuncia o final da clase e, polo tanto, o comezo
do primeiro recreo da mafia. Os minutos restantes pasan
doadamente e case sen darme conta. Todos nos erguemos

para aproveitar os seguintes quince minutos.

Comeza agora a rutina de todos os recreos: comprar
o bocadillo, percorrer o camifio até o patio, sentar ali cos
amigos e falar de cousas sen importancia até que que a
campaifia berre de novo. E, coma hoxe é un dia coma outro
calquera, a orde dos acontecementos é a mesma. Case dez
minutos mais tarde, estamos todos sentados nas escaleiras
de pedra, que é o sitio habitual, a falar sobre o que fixemos
nas primeiras horas, os proximos exames e sobre as horas

gue ainda temos por diante.

Coma sempre, o de sempre. O tempo pasa voando e
no medio da conversa soa o sinal que marca o final do recreo
e o comezo das seguintes clases. Ainda outros cen minutos

por diante, varias explicacion e exercicios e copiar e copiar e



copiar alglin esquema na clase para volver sair ao recreo. A
parte boa é que toda clase faise mdis sinxela sabendo que,
despois, hai un tempo de lecer e, como é o Unico razoamento

posibel, entramos na clase.



SEXTA-FEIRA DIVERTIDA
Noelia Rodriguez Gonzalez (32 ESO-A)

Nun recreo poden ocorrer moitas cousas, dende a
pelexa por pedir o ultimo bocadillo vexetal, até o partido da
nosa clase contra a clase dos mais fachendosos ou,
simplemente, comentar cos teus amigos os ultimos dixome-

dixome e repasar as notificacions do Whatsapp e do Twitter.

A semana pasada o director presentouse na nosa
clase a segunda hora, cando tiflamos bioloxia con Carmen,
qgue nos andaba a explicar como se alimentan as células
eucariotas do noso organismo. Paco comentounos que os dez
ultimos minutos da clase de bioloxia tifiamos que ir ao patio
para ver unha representacidn de circo dos de 22 de
bacharelato. Tamén nos explicou que eses dez minutos
reenganchariamolos co recreo.

Todos comezamos a bater palmas e a festexar a perda
deses dez minutos de clase. Carmen continuou a nos explicar
o tema, quero dicir, que o intentou, xa que non parabamos de

falar da representacién de circo.

Cando restaban escasos minutos para que puidésemos sair,

Carmen repartiunos unhas follas da excursion que iamos



facer a Sevilla. En principio a excursion era para os de 42 da
ESO mais, como a maioria prefiriron Roma, abriron o prazo

para nds, xa que Carmen s6 nos da clase a nés en 32 da ESO.

A excursion, explicounos, consiste en ir a Sevilla e
hospedarnos nun albergue. Nese periodo de tempo
visitaremos lugares como o parque de Dofiana, as concas do
Rio Tinto ou o barrio vello. Tamén levaremos a cabo
actividades como tiro con arco, tirolinas ou escalada as
arbores. Alén disto, o derradeiro dia iremos a un parque de

atraccidns que coincidira coa festa inglesa “Halloween”.

Cando rematou de nos explicar todo, levounos até o
patio e colocounos nas bancadas, dende as que podiamos ver
como se preparaba o alumnado de bacharelato. Mentres se
colocaban os demais grupos de 39, estabamos a comentar
entre nds o vestiario que levaban e o lograda que estaba a
magquillaxe que levaba o pallaso, ou a fluidez coa que se

movia un rapaz enriba dun monociclo.

A actuacién estivo moi ben. Primeiro sairon unhas
raparigas a facer un numero de flexibilidade e acrobacias
acompafiadas duns rapaces. O segundo numero consistiu nos
malabares e nunha rapariga que sabia facer maxia. Por ultimo

chegaron os monociclos, con mais malabaristas e a gran



actuacion do pallaso, na que non podiamos parar de rir e que

moitos de nds gravamos cos nosos teléfonos mabiles.

Cando rematou, ainda restaban uns minutos de
recreo para comentar entre nds o que nos parecera e darlles

0s nosos parabéns aos artistas.

Soou a campaifia e todos nos diriximos ds nosas
clases . O dia rematou coma outra sexta-feira calquera.
Porén, ollandoo lado bo... o dia seguinte xa era fin de

semana.



O DEPREDADOR INESPERADO
Antia Alvarez Pazé (32 ESO-A)

Por fin comezou o tempo de lecer... xa ia tendo fame.
Agora tan s6 tefio que esperar a que 0s rapaces saquen o
bocadillo. Eses pailans non me ollaran até que sexa moi tarde.
Tarde de mais. Mais agora tan so tefio que esperar e decidir a
mifia vitima. Talvez aquel rapaz de ollos ruzos... Ten un
bocadillo de panceta quentifo... os meus favoritos. Mais ten
pelo na cara... Eu prefiro os lampos. Nos humanos os lampos
adoitan ser mais faciles de enganar... para min que son coma
pios. Pios cunha merenda moi larpeira. De momento xa ando
a axexar a tres ou catro. O meu preferido é aquel rapaz tan
repoludo... Trouxo un bocadillo de chocolate e mais
amorodos. De momento anda a correr coma un tolo tras
dunha bdla que non deixa de salferirr os rapaces que a
perseguen refolgantes, ao botar nas pozas do patio. No
entanto, eu xa atopei outro posibel obxectivo... Aquela rapaza
gue esta a colgar da verxa como unha tola. Coido que tenta
sair porque lles caeu a pelota de baloncesto. E o meu
momento... esvarou e agora esta pendurada do valado dunha
man. Vou voando coma un falcén e ripolle o cacho de

empanada que tifia na man. O berro do rapaz rouquén que



estd preto dela non foi quen de facela reaccionar, pendente
coma estaba de non caer. Afdstome de ali rindo coma un
ourizo en outono (Nota mental: non rir se tes a comida no
bico) . Volvo 4 canle do ximnasio a comer o meu botin.
Decdtome de que ao me rir caeu a empanada e xa foi
devorada polo furabolos de Plumifias. Guano, guano, e mil

veces guano.

Mais acougade... ainda fica aquel rapaz que vira o
primeiro... o que non era lampo... Nooon acaba de zampar o
postremeiro anaco... Pois vaise acordar de min. Acabo de
cagarlle enriba. Rio outra vez, non sen asegurarme de que
non tefio nada na boca... ainda. Por que o rapaz chaparro
aquel... que anda a xogar ao futbol non rematou o bocata?
Preparome para atacar... Vou a velocidade do vento. Que
digo de vento! Dun furacan! Que morran de envexa as aves
rapaces. As gaivotas mandamos. E achégome moito. Estd
distraido a lle dar ao baldn... Xa chego. Golpe de bdla en toda
a face. E non na do rapaz, non. Na mina! Caio ao chan... E ollo
unha pia humana cun bocadillo de bacon recen saido da
cafeteria... Levantome dun salto profesional coma so as
gaivotas sabemos facer e chimpollo coas poutas en pleno
voo. Iso si que é arte... Agarroo coas poutas tendo nesto

especial coidado, que pese o que diga Plumifas son moi



intelixente e aprendo axifia . E vou voando un tanto
desequilibrada cara ao meu curruncho do tellado mentres rio
co meu peteiro bagullado. No entanto, sabedes que...? A
mina estratexia cumpriu o seu efecto. Si home a mina
estratexia para despistar 4 presa. Non acreditariades de
verdade que me deron sen eu deixarme pillar... Non si? Pois
non! Foi querendo! Papo o meu botin baixo a ollada de
envexa de Plumiias e sobre os berros dos rapaces saqueados
(Nota mental: repetir a xogada, e logo finxir que foi

qguerendo).



UNHA CHEA DE SENTIMENTOS
Vera Rodriguez Naz (22BAC-B)

- No caso de xa facerdes os exercicios tedes que ler a

paxina do libro que trata de... Ring, ring!

A campaifia soou interrompendo o profesor. Os
alumnos erguéronse da cadeira cunha renovada enerxia
ausente durante toda a sermona da clase. Os ollos dos cativos
escintilaban cheos de vida nas suas facianas, pois chegara un
dos mellores e mais desexados momentos da mafid: o tempo
de lecer. Quince minutos nos que os corredores do instituto
se enchen de ruido, de risos, de choros, de conversas sobre os
planos para a noite e de berros cheos de verbas vulgares. Os
profesores foxen de tal ambiente e soben ou baixan as
escaleiras tentando chegar canto antes a ese lugar onde
soamente hai adultos, conversas sobre temas cultos e onde

se bebe café sen parar.

Teo atdépase no vestiario do ximnasio. Estase a espir para
despois pdrse a roupa que non estd suada. De supeto

escoitase a voz da profesora:

- E preciso que fechedes a porta ao sairdes. Non vos

esquezades.



O rapaz non tifla vontade de sair ao recreo. Moviase
devagar desexando que a campaifia soase o madis rapido
posibel e tivese que voltar as clases. Suabanlle as mans coma
sempre que estaba intranquilo. “Acouga, acouga”, cavilou
para os seus adentros. Nese recreo tifia que ir ao
departamento de lingua inglesa para que lle desen a nota do
exame de recuperacion. Teo tremia por aquela nota, tifia
moitisimo medo a suspender o exame, pois estudara moito e
soamente pedia un aprobado. En 22 de bacharelato, o curso
no que estaba Teo, era necesario aprobar en xufio, porque se
non, “non poderei facer selectividade”. Teo tifia todas as
demais materias aprobadas, mais non queria que lle ficase o

inglés.

Sen poder evitalo por mais tempo, o rapaz fechou a
mochila e saiu do ximnasio co corazén nun pufio. Abriu a
porta de entrada ao instituto e subiu polas escaleiras até o
terceiro andar. Ali estaba. Non habia volta atrds. Era agora ou
nunca. O resto dos alumnos pasaban ao seu carén sorrindo,
falando das xa moi achegadas vacacions. Cheirdbase a
liberdade por todo o instituto, porén Teo sentiase alleo a ese
sentimento. Petou na porta e entrou. Ali estaba a sua
profesora. A muller tifa unha carpeta diante dela e ollaba a

Teo cunha expresion indescifrabel. “Senta Teo”, dixolle. O



rapaz tragou saliva. Nesa carpeta estaba o seu exame e nese
exame non habia soamente unha nota, sendén que estaba
agochado un sorriso... ou unha bagoa; unha boa nova ou
unha ma nova; unha oportunidade de facer selectividade en
xufio ou un veran cheo de clases na academia. A vida ou a

morte.

De slUpeto a profesora abriu a carpeta e puxose a
procurar o exame do rapaz. Os dentes de Teo tremelicaban
sen poder evitalo. Chegou o momento. Despois de botarlle
unha lixeira ollada, a profesora puxo o exame diante do
mozo. Teo ollou a nota: Un aprobado. Aprobara o exame cun
6,5. Os beizos da profesora formaron un sorriso ao que Teo

lle correspondeu.

- Mira se hai algun erro na correccion, se queres...

Mais a campaiia soou nese momento e Teo saiu do
departamento feliz e tremendamente fatigado. Nun recreo
poden pasar moitisimas cousas, mais sobre todo pddense ter

milleiros de sentimentos.

As vacacidns estaban mais preto ca nunca.

